
Атнер П.Х.Г 

«Пусси Райт» тата 
ытти ӗмёрех 
кӑмӑлсӑррисем 

Ҫав пакӑҫ, нӗрсӗр «Пусси Райта» манас 
патнех ҫитнӗччӗ, ҫук-ҫке - усал серепине 
ӗмӗрлӗхех ҫакланнӑ пикесем ҫинчен 
Атнер П.Х. аса илтерчӗ. Нумаях пулмасть 
пӗр информаци агентствин сайтёнче «Ат
нер Хузангай: «Это сладкое слово Свобо
да...» ятлӑ интервью вуларӑм. /Паттушки -
ячӗ мӗне тӑрать ! / 

Мӗн пӗлтӗм-ха чи малтан асӑннӑ интер
вью пуҫламӑшӗнче? Акӑ, мӗн /цитатисене 
- пӑсасран, урӑхлатасран - вырӑслах илсе 
кӑтартам-ха/: «Детям великих людей редко 
удается выбраться из-под тени родитель
ской славы. Но судьба Атнера Хузангая не 
тот случай. Имя сына народного поэта 
Чувашии Педера Хузангая и народной 
артистки СССР Веры Кузьминой вписано в 
новейшую историю народа отдельной стра
ницей. Для интеллигенции постсоветской 
эпохи он стал символом возрождения и 
независимости чувашской нации». 

Юрӗ тейӗпӗр, паллӑ ҫынсен ачинчен 
«символ» тӑвас тесен туччӑрах, чӑн та 
символ тени вал - паян символ та, ыран... 

Интервью, паллах, кӑҫал Чӑваш Ен 
Пуҫлӑхне суйлассипе ҫыхӑннӑ ыйтупа пуҫ-
ланать - Эрбина Никитина текенскер пирён 
хисеплӗ «символӑмӑр» ку тӗлӗшпе мен 
шутланине пёлесшён: КАМА суйламалла 
пирён кӑҫал Чӑваш Ен Пуҫлӑхне - А.Акса-
кова-и, М.Игнатьева-и, В.Шурчанова-и, 
Н.Федоров ҫыннине-и?.. 

Итлесе пӑхар-ха турех Атнер П.Х. хурав-
не. Хуравё вара, акӑ, еплерех: «Сегодня 
выборов нет как таковых, я считаю. Выборы 
не будут прямыми - будет назначение по 
согласованию с Кремлем. Выборами их мож
но назвать условно». 

Ав, еплерех иккен! Пирён Атнер П.Х. вес 
пёлет: «Выборов нет как таковых». Эпир -
айван электорат - тӑрӑшса суйлава хатёр-
ленетпӗр, ҫитес суйлавра Чӑваш Ен Пуҫ-
лӑхӗ пулма темиҫе сумлӑ та хисеплё 
кандидатран чи пултаруллине, чи харсӑрри-
не, хӑйӗншӗн мар, халӑхшӑн, республикӑ-
шӑн тӑрӑшаканнине суйласа илесшӗн. 
Кремльпе калаҫса татӑлмасӑр, хамӑр пӗлнӗ 
пек, хамӑр кӑмӑлпа. Ҫук иккен, Атнер П.Х. 
ҫирӗплетнӗ, татса каланӑ тӑрӑх, кӑҫал 
нимле суйлав та пулмасть. Мӗншӗн-и? 
Мӗншӗн тесен «если найдется кандидату
ра, которая будет устраивать и Кремль, и 
местный электорат, этого человека и «выбе
рут». Кам кирлё тата? Пурне те тивёсте-
рекен кандидат пур пулсан? 

Ку ҫеҫ-и?! «В идеале потенциальный 
кандидат должен сформулировать, - сыратъ 
пирён политика кӗрешӗвӗнче пысӑк опыт 
пухнӑ, анчах пёр яваплӑ вырӑнта та хӑй 
пултаруллӑ ертӳҫӗ пулнипе палӑрайман 
Атнер П.Х., - нечто вроде политической 
философской доктрины, в которой были бы 
учтены уроки многовековой чувашской исто
рии и национальные интересы чувашской 
нации в современных условиях. Я не вижу 
личностей, которые были бы способны опре
делить перспективу достойного существова-
ния и развития чувашской нации. Как мы 
говорим, мехел ҫитмен /мощи не хватило/»... 

Авӑ, епле иккен! Иккен «потенциальнӑй 
кандидатӑн» «политика философийён док-
тринине» тупса палӑртмалла», чӑвашсен 
авалхи историне шута илмелле... Анчах, 
хисеплё Атнер П.Х., ҫӗнӗ заводсемпе 
предприятисем, ҫӗнӗ садиксемпе шкулсем, 
ҫӗнӗ йышши выльӑх-чӗрлӗх комплексӗсене 
туса хута ярас тёлёшпе КАМ ӗҫлӗ? Сана 
лайӑх ӑшӑ хваттерӳнте техӗмлӗ кофе ӗҫсе 
политика философийён доктрини .пирки 

пуҫна ватма. Ҫынсен вара ир пуҫласа 
каҫчен кунсерен пиншер конфетлӑ ыйту -
миллионшар ҫынна тӳрремӗнех пырса 
тивекен ыйту - татса памалла. Ҫынсене ӗҫ 
укҫи, пеней, тӗрлӗрен пособи тулемелле, 
юхӑнса ҫитнӗ ҫулсене юсамалла, уйрӑм 
ҫуртсемпе хваттерсене /ҫав шутра САН 
ХВАТТЕРНЕ те! / ӑшӑтмалла, ҫутатмалла!.. 
Эс, ав, «политика философийён доктрини» 
тесе пуш параппан ҫапатӑн. Намӑс! 

...«Наци аталанӑвӗпе никама пӑхӑнман-
лӑхӗн символе» наци ыйтӑвне хускатмасӑр 
чӑтаять-и май пур чухне? Паллах ҫук! Мен 
шутлать-ха пирён ӑслӑран та ӑслӑ ӑсчахӑ-
мӑр ӗмӗрхи те яланхи ҫак ҫивӗч ыйту 
пирки? Акӑ, мӗн: «национальные проблемы 
сейчас невозможно поднимать! И уж тем 
более писать об этом». 

Паттушки!.. Мен каласан эс, Атнер П.Х.?! 
Чӑваш Енре наци проблемисене хускатма 
юрамасть-и?! Е ку чухнехи нумай нациллё 
Раҫҫейре ҫӗклеме юрамасть-и пурсӑмӑра 
та хумхантаракан ҫав ыйтусене?! 

Хӑш ӗмӗрте, хӑш планета ҫинче пурна-
тӑн эс, Атнер П.Х.?! Мӗн, кунӗн-ҫӗрӗн наци 
проблемисем пирки калаҫмастпӑр-ҫырмас-
тпӑр-и эпир паян? Калаҫатпӑр та, ҫыратпӑр 
та. Влаҫ та, общественное та паян халӑхсен 
туслӑхне ҫирӗплетес, наци культурисене 
аталантарас, тӗрлӗ чӗлхене упраса хӑварас 
тӗлӗшпе ҫине тӑрса ӗҫлеҫҫӗ. Ку - тӗрӗсси. 
Мӗншӗн кун пирки Атнер П.Х. пёлмест, е" 
пёлмен пек тӑвать, - ӑнланмастӑп. 

Наци темипе тёрлё йышши провокаци 
тӑвакансене, ҫапла, Чӑваш Енре те, Раҫҫей-
ре те ҫул памаҫҫӗ. Ку ҫапла пулмалла та. 
Вутпа выляма юрамасть! Юрамасть ВУТПА 
выляма. Мӗн, ҫав провокаторсем чӑнах та 
халӑх пирки, ун ҫутӑ пуласлӑхӗ пирки 
пуҫӗсене ватаҫҫӗ тетӗр-и? Асту пуль, 
хӑйсем ҫинчен ҫеҫ шухӑшлаҫҫӗ ҫав путсӗ-
рсем. Халӑх пирки шухӑшланӑ пек туни 
вӗсене хӑйсем валли тӗрӗсмарлӑхпа кӗре-
шекенсен имиджне тума, ҫакна май хӑйсе-
не хаклӑрах хакпа сутма кирлӗ. 

Наци доктринисем ҫинчен пикенсе 
пысӑккӑн шухӑшлакан «символа» уншӑн 
ниме те пӗлтермен чӑваш орфографийӗ 
ҫинчен ыйту парса та чӑрмантарнӑ интер-
вьюра. Мӗнле хӑйнӑ? Мӗн шутлать-ха 
пирён Атнер П.Х. кун пирки? Итлесе 
пӑхар-ха эпир ӑна хӑйне: «Это какой-то 
схоластический спор. По-моему, орфогра
фию вообще особо трогать не нужно. Ни 
Ивану Андреевичу Андрееву не нужно было, 
трогать чувашскую орфографию, ни Вале
рию Тургаю /?! - В. Т./. Какая была - такую 
нужно было сохранить... Лично мне все рав
но - можно писать и так, и сяк. Если мне 
понятен текст, то хоть раздельно слова пиши, 
хоть слитно. Я из-за этого не переживаю... 

Но честно говоря, и мне кажется стран
ным, когда «хӗр арӑм» /женщина/ написано 
раздельно...» 

...Мӗн ку?! Ҫакӑ-и Чӑваш патшалӑх 
гуманитари ӑслӑлӑхӗсен институчӗн чӗлхе 
пайне нумай ҫул ертсе пынӑ ученӑй тӑван 
халӑха, ун чӗлхине юратни, ун пулас-
лӑхӗшӗн пӑшӑрханни?! Ӑҫта ҫитетпӗр эпир 
кунашкал «и так, и сякпа», «я из-за этого 
не переживаю»-па?! 

Чӑваш орфографийё тавра пынӑ е 
пыракан темӑна татӑклӑн «хупнӑ» хыҫҫӑн 
пирӗн «шипкӑ умнӑй» Атнер П.Х. пире, 
айвансене, хӑй паянхи чӑваш литературипе 
культури пирки мӗн шутлани ҫинчен 
пӗлтерсе савӑнтарать. Ҫук-мӗн, нимсӗрех 
те никамсӑрах тӑрса юлман-ха, ку чухнехи 
чӑваш литературипе культури: поэзире ик-
виҫӗ хушамат пур, пёр «генийӗ» «принци

пиально не пишет» иккен... /Ҫырмасӑр 
кама хӑратать тата?/. Ӳнерҫӗсене илсен, 
вӗсем начар мар куравсем ирттерсех 
тӑраҫҫӗ, анчах та пресса ҫав куравсем 
ҫинчен аналитика материалёсем пичетле-
мест-мён... Тыт та ҫырса пар. Кам хирӗҫ 
пуле? 

Пурне те витёр курса-пёлсе таракан 
Атнер П. Х-я ёненсен - 1 / «интеллектуаль
ное развитие народа происходит слабо»; 2 / 
«чувашская культура страдает тем, что жи
вет в своем замкнутом мире; 3/ «сейчас мы 
не можем говорить о российской многонаци
ональной литературе, мы заперлись в своих 
изолированных национальных квартирах. 
Сидим в чувашском углу, лапти худые почи
няем...» 

Вӑйлӑ-и? Вӑйлӑ!.. Чӑтма ҫук вӑйлӑ! Ман 
шутпа, юлашки вӑхӑтра чӑваш халӑхӗнчен 
НИКАМ ТА кун пекех кулман-ха. Чӑваш 
халӑхне НИКАМ ТА кун пекех курентермен. 

Акӑ, мӗн патне илсе ҫитерет вал -
нимпе те нихӑҫан та тӳрре кӑларма май ҫук 
мӑнкӑмӑллӑхпа каппайчӑклӑх! Шел, Петр 
Петровича пёр кунлӑха е пёр сехетлёхе 
чӗртме ҫук - еплерех верентнё пулёччё 
вӑл хӑйӗн вӗҫкӗн ывӑлне «ҫӗтӗк ҫӑпатасене 
юсама»! 

«Это сладкое слово Свобода...» интер
вьюна вуланӑҫемӗн Атнер П.Х. ҫакӑнпа 
лӑпланать те сӑмахне пӗтӗмлетет пуль 
тесеччӗ. Ҫук иккен, пирён «тӗнче шайӗнчи 
интеллектуалӑмӑр» ниепле те лӑпланмасть, 
сӑмахне малаплах тӑсать. Мӗнпе тӗлӗнте-
рет-ха ҫавскер пире кӑштахран? Акӑ, 
мӗнпе. Ахӑртнех, тӑван халӑхӗнчен куҫкӗре-
тех кулнине чӑтайманран Эрбина Никитина 
Атнер П.Х.-я ҫакӑн пек ыйту парать 
/тӗрӗсрех каласан - асӑрхаттарать/: 

«Трудно согласиться, что у чувашского 
народа нет интеллектуального развития...» 
/чӑнах та аптранӑ-тӑр Э.Никитина - В.Т./. 

«Что касается искусства / в том числе, 
литературы/, то нет, - яланхи пек татса 
калать сӑмахне Атнер П.Х. текен «истина в 
последней инстанции». Оно у нас какое-то 
спокойное - ничего не происходит. А в ис
кусстве должен быть скандал!. . /Мёскер, 
мӗскер?! - В.Т./. У нас же искусство плав
ное, спокойное, умиротворяющее-никакого 
скандала. 

С этой точки зрения, девушки из «Pussy 
Riot» молодцы. Они, может быть, из себя 
ничего не представляют серьезного, но они 
произвели такой скандал, что уже стали все
мирно известными звездами»... 

...Турӑҫӑм!.. Эп пёлместёп, Атнер П.Х., 
кам эс - атеист-и, шаманист-и, сатанист-
и - сапах та пел: сана Вырӑс Правосла-
вийӗн тёп чиркӗвне кӗрсе, ҫурма ҫарамас 
пуличчен салтӑнса, урса кайнӑ упӑтесем 
пек хуҫкаланса та ҫухӑрашса миллионшар 
ҫынна сӗмсӗррӗн курентернӗ темле «Пусси 
Райта» мухтама, ырӑ тӗслӗх вырӑнне илсе 
кӑтартма, вӗсем мӗн хӑтланнине искусство 
теме никам та ирӗк паман! Мухтанма 
мухтан та ху мӗн тери ӑслӑ та хӑюллӑ 
пулнипе, ҫапах та: «Чиккӳне пӗл!» - тенине 
ан ман! Православи тӗнӗ пирки сӑмах 
пырать-и, ислампа буддизм пирки сӑмах 
хускататпӑр-и - кунта шӳтлеме-ихӗрме 
юрамасть. 

...Ирӗклӗх-и? Ирӗклӗх вӑл ирӗклӗ пул
нипе иртӗнни мар. Ирӗклӗх вӑл - ҫынсен 
умӗнче, Турӑ умӗнче чуну таса пулни, 
кӑкӑрунта Юрату хӗмленни, ҫынна хисеп-
лени. 

• Валери ТУРКАЙ 


